
Segala puji bagi Allah SWT, Tuhan sekalian alam,
yang telah memberikan kekuatan dan kesempatan
untuk menyiapkan Buku Pelan Strategik YADIM 2026-
2030. Buku ini adalah satu langkah penting dalam
memastikan YADIM terus menjadiinstitusi yang unggul
dalam bidang dakwah dan pembangunan masyarakat.

Sebagai sebuah organisasi yang berteraskan
Islam, YADIM memikul tanggungjawab besar dalam
menyebarkan mesej kebenaran dan kebaikan. Firman
Allah SWT dalam Surah an-Nahl ayat ke 125: “Serulah ke
jalan Tuhanmu dengan hikmah dan pengajaran yang
baik, dan berdebatlah dengan cara yang terbaik.” Ayat
ini mengingatkan kita tentang pentingnya pendekatan
yang bijaksana dan berkesan dalam melaksanakan
dakwah.

Saya ingin mengambil kesempatan ini untuk
mengucapkan tahniah kepada semua pihak yang
terlibat dalam penyusunan pelan strategik ini. Usaha
gigih dan komitmen anda semua adalah bukti
kesungguhan YADIM dalam menghadapi cabaran
semasa dan masa depan.

Pelan Strategik YADIM 2026-2030 ini bukan
sekadar dokumen, tetapi ia adalah cetusan visi dan misi
yang jelas untuk memacu kecemerlangan organisasi.
Dengan berpegang kepada nilai-nilai teras seperti
Yakin, Akauntabiliti, Dakwah, Inovasi, dan Mampan,
YADIM pasti mampu mencapai matlamatnya dengan

jayanya.

DAKWAH

Saya juga ingin menekankan pentingnya kerjasama antara semua pihak, termasuk
agensi kerajaan, NGO, dan masyarakat. Sinergi ini akan memastikan setiap program dan
inisiatif YADIM dapat dilaksanakan dengan lebih berkesan dan memberi impak yang lebih
besar.

Dalam usaha untuk mencapai matlamat ini, setiap individu dalam YADIM memainkan
peranan yang amat penting. Kita perlu bekerja secara kolektif, saling menyokong dan
menguatkan antara satu sama lain, agar semua program dan inisiatif yang digerakkan dapat
mencapai hasil yang terbaik. Keberhasilan ini tidak akan tercapai tanpa semangat kerjasama
dan komitmen penuh daripada semua pihak yang terlibat.

Selain itu, kita juga perlu terus mengadaptasi dan berinovasi mengikut perkembangan
semasa. Dunia yang semakin maju dengan pelbagai cabaran baru memerlukan kita untuk
sentiasa bersedia menghadapi perubahan. Oleh itu, YADIM perlu terus mengembangkan
kapasitidan kemahiran agar dapat menanganiisu-isu dakwah dan pembangunan masyarakat
dengan lebih efektif dan relevan di era digital ini.

Saya juga berharap agar YADIM dapat lebih giat dalam memperkukuhkan jaringan
kerjasama dengan pihak antarabangsa. Kerjasama ini bukan sahaja dapat memperkaya
pengalaman dan pengetahuan, malah ia juga membuka peluang untuk YADIM
memperkenalkan Islam yang sebenar kepada dunia. Dengan pendekatan yang holistik dan
berdaya saing, YADIM akan terus menjadi suara yang berkesan dalam gerakan dakwah global.
Sebagai penutup, saya berharap agar Buku Pelan Strategik YADIM Tahun 2026-2030 ini dapat
menjadi panduan yang bermanfaat untuk semua warga YADIM. Marilah kita terus bekerja
dengan penuh keikhlasan dan dedikasi, demi kemajuan agama, bangsa, dan negara.

Akhir kalam, saya berdoa agar Allah SWT memberkati setiap usaha dan langkah YADIM dalam
memperkasakan dakwah di Malaysia.

MENTERI DI JABATAN PERDANA MENTERI (HAL EHWAL AGAMA)
Yang Berhormat Senator Dr. Zulkifli Bin Hasan




/MM Bicara

Ihamdulillah, syukur ke hadrat Allah SWT atas limpah
urnia-Nya, Buku Pelan Strategik YADIM 2026-2030 ini
Hapat diterbitkan dengan jayanya. Buku ini menjadi bukti
omitmen YADIM dalam merancang langkah-langkah
btrategik untuk memastikan YADIM terus relevan dan
pfektif dalam menjalankan tanggungjawab dakwah dan
bembangunan masyarakat.

Berteraskan empat Awlawiyyat YADIM 2026 iaitu
adbir Urus Berteraskan Patuh Syariah, Pengoptimuman
ilai  dan Impak Program, Kemampanan dan
Pemberdayaan Kewangan serta Jangkauan Global dan
asa Depan, YADIM bertekad memperkukuh peranan
brganisasi sebagai institusi dakwah yang progresif,
berintegriti dan berdaya saing. Keutamaan-keutamaan
ni menjadi landasan strategik dalam memastikan setiap
perak kerja YADIM dilaksanakan secara lebih berfokus,
berimpak tinggi dan selari dengan aspirasi Malaysia
ADANI serta keperluan masyarakat semasa dan masa
adapan.

Sebagaimana firman Allah SWT dalam Surah al-Asr
ang bermaksud: “Demi masa, sesungguhnya manusia
berada dalam kerugian, kecuali orang-orang yang
beriman dan beramal soleh, serta saling menasihati dalam
ebenaran dan kesabaran.”

Saya ingin merakamkan setinggi-tinggi
benghargaan kepada semua warga VYADIM vyang
elah memberikan komitmen dan sumbangan dalam
enyiapkan pelanini. Kerjasama dan dedikasianda semua
hdalah asas kekuatan kita dalam menghadapi cabaran

semasa dan masa depan. Tanpa semangat kerja berpasukan dan keikhlasan, mustahil kita
dapat menghasilkan pelan yang holistik dan menyeluruh seperti ini.

Mudah-mudahan, Buku Pelan Strategik YADIM 2026-2030 ini dapat menjadi panduan
yang jelas dan praktikal untuk kita mencapai visi dan misi YADIM. Marilah kita terus bersatu
padu, bergerak seiring, dan berusaha gigih demi kejayaan organisasi dan kesejahteraan
ummah. Kejayaan kita bukan hanya diukur melalui pencapaian material, tetapi juga melalui
impak positif yang kita berikan kepada masyarakat.

Harus diingat bahawa dalam perjalanan ini, setiap langkah kecil yang kita ambil adalah
sebahagian daripada usaha besar untuk mengubah masyarakat ke arah yang lebih baik.
Oleh itu, adalah penting bagi kita untuk terus meningkatkan kapasiti diri, menambah ilmu
pengetahuan dan membina jaringan kerjasama yang lebih kukuh dengan pelbagai pihak.
Ini akan memastikan kita sentiasa berada di landasan yang betul dan dapat memberi impak
yang lebih besar kepada dakwah dan pembangunan ummanh.

Setiap individu dalam organisasi ini mempunyai peranan yang amat penting. Oleh itu,
kita perlu memastikan bahawa setiap sumber yang ada dimanfaatkan dengan sebaiknya,
sama ada dari segi kepakaran, masa, atau usaha. Dengan pemerkasaan individu dan
menggalakkan kreativiti serta inovasi dalam semua aspek kerja, kita dapat memastikan YADIM
terus berkembang maju dan menjadi contoh dalam setiap bidang yang kita ceburi.

Sebagai penutup, saya ingin mengingatkan bahawa setiap usaha yang kita lakukan
adalah ibadah. Sabda Rasulullah SAW: “Sesungguhnya Allah menyukai apabila seseorang
daripada kamu melakukan sesuatu pekerjaan, dia melakukannya dengan tekun dan
bersungguh-sungguh.”

Marilah kita menjadikan hadis ini sebagai motivasi untuk terus bekerja dengan penuh
keikhlasan dan kecemerlangan.

Akhir kalam, saya berdoa agar Allah SWT memberkati setiap usaha yang dilaksanakan.

YANG DIPERTUA YAYASAN DAKWAH ISLAMIAH MALAYSIA
Yang Berbahagia Datuk Dr. Hasan bin Bahrom



Setitis linta

Alhamdulillah, setinggi-tinggi kesyukuran dipanjatkan
ke hadrat Allah SWT kerana dengan limpah kurnia dan
izin-Nya jua, Buku Pelan Strategik YADIM 2026-2030 ini
berjaya diterbitkan.

Pelaksanaan pelan strategik ini merupakan satu
usaha berterusan YADIM dalam memperkukuh gerak
kerjadakwahdinegarainiagarterustersusun,sistematik
dan berkesan. Pelan ini juga mencerminkan komitmen
Kerajaan yang berterusan dalam mendukung agenda
dakwah demi memastikan setiap lapisan masyarakat
mendapat pendedahan kepada ilmu agama yang
sahih, menyeluruh dan tidak terpesong daripada ajaran
Islam sebenar.

Penghasilan pelan ini adalah hasil daripada
kolaborasi menyeluruh seluruh warga YADIM, termasuk
ahli-ahli Lembaga Pemegang Amanah. la menzahirkan
kesungguhan dan iltizam bersama dalam merancang
hala tuju organisasi secara strategik, selari dengan
cabaran serta keperluan semasa masyarakat.

Pelan Strategik YADIM 2026-2030 ini digarap
dengan memberi tumpuan kepada lima Bidang
Keberhasilan dan lima Objektif Strategik utama yang
akan menjadi panduan dalam pelaksanaan program-
program dakwah. Fokus ini turut mengambil Kira
keberkesanan pendekatan sedia ada, di samping
memperkenalkan inisiatif baharu yang lebih inovatif
dan inklusif.

X

Secaraumumnya, pelaninimeneruskan legasi pelan-pelanterdahuluyang menekankan
aspek pendidikan, kebajikan dan pembangunan sosial dalam dakwah. Namun, seiring
perkembangan zaman dan perubahan landskap masyarakat, pelan ini memperkenalkan
pendekatan baharu termasuk integrasi teknologi digital dalam penyampaian mesej dakwah,
serta penglibatan komuniti yang lebih meluas di pelbagai peringkat.

Usaha iniadalah untuk memastikan YADIM terus kekal relevan dan mampu beradaptasi
dengan perubahan, di samping memastikan mesej dakwah dapat disampaikan secara efektif
dan menyentuh hati masyarakat. Komitmen ini terus dipertahankan, meskipun usia YADIM
kini telah menjangkau lebih 50 tahun.

Dengan perancangan yang teliti dan semangat kerjasama yang kukuh, YADIM yakin
dapat melaksanakan program-program dakwah yang lebih menyeluruh di seluruh negara.
Usaha ini termasuk menyantuni golongan yang kurang mendapat akses, terutama di kawasan
pedalaman, terpencil atau yang menghadapi kekangan logistik.

Semoga pelan ini menjadi pemacu kecemerlangan dakwah YADIM untuk tempoh
mendatang, demi kemaslahatan umat dan kesejahteraan ummah secara keseluruhannya.

KETUA PEGAWAI EKSEKUTIF
Yang Berusaha Ustaz Haji Zamri bin Zainal Abidin



Ringkasan Eksekutif

Pelan Strategik YADIM 2026-2030 merupakan dokumen hala tuju lima tahun yang dirangka
bagi memperkukuh peranan YADIM sebagai peneraju gerakan dakwah negara yang inklusif,
progresif dan berimpak tinggi. Pelan ini dibangunkan berasaskan analisis pencapaian
terdahulu, cabaran semasa organisasi serta keperluan masa hadapan yang dipengaruhi
oleh perubahan sosial, teknologi dan landskap dakwah global. Selaras dengan aspirasi
Malaysia MADANI, RMK13 dan Magasid Syariah, pelan ini memberi penekanan kepada
transformasi organisasi, pengukuhan tadbir urus, pendigitalan, pembangunan modal insan
dan kemampanan kewangan.

Bagi memastikan fokus pelaksanaan yang lebih tersasar, pelan ini digerakkan melalui
lima Bidang Keberhasilan Utama YADIM (YKRA) iaitu Memperkasa Pembangunan Modal
Insan, Memperkasa Pembangunan Ummah Melalui Pendekatan Dakwah Holistik, Perluasan
Dakwah Melalui Penyelidikan, Penerbitan dan Inovasi Digital, Mendaya Upaya Tatakelola
Organisasi serta Meningkatkan Keupayaan Pembangunan Sosioekonomi. Kelima-lima YKRA
ini diterjemahkan melalui lima Objektif Strategik (OS) yang menjadi pemacu utama kepada
pencapaian visi dan misi organisasi.

Pelaksanaan pelan ini turut dipandu oleh empat Awlawiyyat YADIM, iaitu Tadbir
Urus Berteraskan Patuh Syariah, Pengoptimuman Nilai dan Impak Program, Kemampanan
dan Pemberdayaan Kewangan serta Jangkauan Global dan Masa Depan. Keempat-empat
keutamaan ini memberi penekanan kepada peningkatan integriti dan akauntabiliti
organisasi, penghasilan program yang berimpak tinggi, pengukuhan sumber kewangan
yang mampan serta pemposisian YADIM sebagai institusi dakwah yang lebih berdaya saing
di peringkat nasional dan antarabangsa.

Bagi merealisasikan sasaran tersebut, Pelan Strategik YADIM 2026-2030
mengandungi 27 inisiatif strategik yang diterjemahkan kepada 410 aktiviti pelaksanaan
sepanjang tempoh lima tahun. Daripada jumlah tersebut, OS1 mengandungi lima inisiatif
dan 89 aktiviti, OS2 sebanyak 7 inisiatif dan 109 aktiviti, OS3 sebanyak lima inisiatif dan
72 aktiviti, OS4 sebanyak 5 inisiatif dan 79 aktiviti, manakala OS5 mengandungi lima
inisiatif dan 61 aktiviti. Perancangan ini menunjukkan pendekatan yang komprehensif dan
berstruktur bagi memastikan setiap objektif strategik dapat dilaksanakan secara sistematik
serta diukur melalui indikator prestasi yang jelas.

DAKWA

Secara keseluruhannya, Pelan Strategik YADIM 2026-2030 menjadi blueprint
transformasi organisasi yang bukan sahaja memfokuskan kepada pengukuhan fungsi
dakwah, pendidikan, sosial dan kebajikan, malah turut menekankan pembangunan kapasiti
institusi, inovasi digital, pengukuhan jaringan strategik serta kemampanan organisasi.
Dengan pelaksanaan yang berfokus, bersepadu dan berorientasikan impak, pelan ini
diharapkan dapat memperkukuh kedudukan YADIM sebagai institusi dakwah yang diyakini,
relevan dan berwibawa dalam membangunkan ummah serta menyumbang kepada
kesejahteraan negara.



PENGENALAN YADIM

BAB 1




Latar Belakang YADIM

YADIM telah ditubuhkan pada 25 Januari 1974 oleh Perdana Menteri Malaysia kedua, YAB Tun
Abdul Razak Bin Haji Hussein. Penubuhannya adalah berdasarkan daripada rumusan Kongres
Ekonomi Islam Kedua anjuran Kementerian Pembangunan Negara dan Luar Bandar, yang
telah diadakan pada 7 hingga 9 April 1972.

Kongres ini akhirnya telah merumuskan untuk menubuhkan sebuah yayasan yang
dinamakan sebagai Yayasan Sebaran Islam (/slamic Missionary Trust) dengan tujuan
menjalankan dakwah Islamiah dan menjalankan usaha-usaha kebajikan di seluruh Malaysia
(Utusan Melayu, Kongres Ekonomi Islam Ke-2, 8 Mei 1972).



Dalam resolusi itu, terkandung tentang cadangan penubuhan Yayasan Sebaran Islam
iaitu:

i. Kerajaan perlu melantik sebuah jawatankuasa yang terdiri daripada bijak pandai
dan orang-orang Islam untuk merangka perlembagaan yang lengkap.

ii. Kerajaan Pusat dan kerajaan negeri hendaklah memberikan sokongan penuh
dengan menghulurkan sumbangan-sumbangan kewangan dan lain-lain.

iii.  Yayasan ini boleh menerima sumbangan kewangan daripada apa jua punca lain
yang halal.

Pada 11 Mei 1972, Tun Abdul Razak telah bersetuju menubuhkan sebuah jawatankuasa
menjalankan kajian dan menyediakan Perlembagaan Yayasan Dakwah Malaysia dengan
melibatkan pelbagai pihak termasuk dari Jabatan Peguam Negara selama dua tahun bagi
penubuhan Yayasan ini. Setelah siap perlembagaan tersebut, pada 24 Januari 1974, senarai
nama Pemegang-pemegang Amanah telah dikeluarkan dan dipersetujui oleh Tun Abdul
Razak.

Pada 25 Januari 1974, Tun Abdul Razak telah merasmikan dan mengisytiharkan
penubuhan YADIM di majlis perjumpaan Pertubuhan Kebajikan Islam Malaysia (PERKIM)
di Pahang. Perjumpaan ini bersempena dengan pengisytiharan Yayasan Dakwah Islamiah.
Tujuan penubuhan YADIM sebagaimana yang termaktub dalam Surat Ikatan Amanah YADIM
bertarikh 25 Januari 1974 bersamaan 1 Muharram 1394H ialah; “ Memperkembangkan ugama
Islam dan amnya bagi maksud kerja-kerja pendidikan, sosial dan kebajikan di kalangan orang-
orang Islam’.

Setelah selesai kajian dan Perlembagaan Yayasan Dakwah Islamiah pada 6 Februari
1974, Mohd Nawawi Mahmood, setiausaha Majlis Kebangsaan Islam (MKI) telah mengundang
Pemegang Amanah yang dilantik untuk menghadiri pertemuan pada 21 Februari 1974 di
antara Pemegang-pemegang Amanah dan menandatangani Surat lkatan Pemegang
Amanah di Bilik Gerakan Pejabat Perdana Menteri.

Pelan Strategik Hnnim 2026-2030

( Melahirkan ( Menyelaraskan
pendakwah Islam kegiatan NGO Islam
yang berpengetahuan dan rakan strategik
dan berkemahiran dakwah dalam
berasaskan kepada memasyarakatkan
kefahaman model dakwanh.
Malaysia.

S @

Menggalakkan
masyarakat bersegera
( membuat kebajikan
untuk memberi
kefahaman, pengamalan
dan penghayatan Islam
dengan menjalankan
kegiatan dakwah dalam
aspek pendidikan, sosial
dan kebajikan.




Nilai Bersama YADIM

Pelan Strategik YADIM ini disusun sebagai panduan untuk mencapai visi dan misi organisasi
secara berkesan dan terarah. Berteraskan lima nilai teras iaitu Yakin, Akauntabiliti, Dakwah,
Inovasi, dan Mampan. Pelan ini memastikan setiap tindakan selari dengan prinsip perjuangan
YADIM. Dengan pendekatan strategik dan bersepadu, YADIM berhasrat untuk terus unggul
dalam pengurusan dan komited membangunkan masyarakat secara holistik.

1079207920,

Yakin Akauntabiliti Dakwah Mampan

YADIM komited untuk melaksanakan setiap tugas dan amanah dengan penuh keyakinan.
Keyakinan ini menjadi teras dalam membuat keputusan yang tepat dan berwibawa, tanpa
terpengaruh oleh tekanan atau kritikan yang tidak membina. Setiap warga YADIM dididik
untuk memiliki keteguhan hati dan kepercayaan diri yang tinggi, memastikan setiap tindakan
diambil dengan penuh kesedaran dan tanggungjawab. Keyakinan ini juga menjadi pendorong
untuk terus maju ke hadapan dalam menghadapi cabaran dan rintangan.

Pelan Strategik ':’nDim 2026-2030

2. Akauntabiliti

Akauntabiliti adalah nilai teras yang menekankan kebertanggungjawaban dalam
melaksanakan setiap tugas dan tanggungjawab yang diamanahkan. YADIM menekankan
pentingnya setiap individu dan pasukan untuk bertanggungjawab sepenuhnya terhadap
keputusan dan tindakan yang diambil. Nilai ini memastikan bahawa setiap langkah yang
dijalankan adalah telus, berintegriti, dan selari dengan matlamat organisasi. Dengan
akauntabiliti, YADIM dapat membina kepercayaan dan kredibilitidalam kalangan masyarakat
dan pihak berkepentingan.

Sebagai sebuah organisasi yang berteraskan Islam, YADIM menerapkan nilai dakwah dalam
setiap aspek operasi dan perkhidmatannya. Setiap warga kerja YADIM diharapkan dapat
menjadi agen perubahan yang menyeru kepada kebaikan dan mencegah kemungkaran. Nilai
ini bukan sekadar terhad kepada aktiviti keagamaan, tetapi juga merangkumi sikap, tingkah
laku, dan cara berinteraksi dalam melaksanakan tugas seharian. Melalui dakwah, YADIM
berhasrat untuk membina masyarakat yang lebih berakhlak dan beradab.

YADIM sentiasa berusaha untuk mencarikaedah dan pendekatan baharudalam meningkatkan
kualiti perkhidmatan yang ditawarkan. Nilai inovasi mendorong setiap warga kerja untuk
berfikir di luar kotak, melakukan pengubahsuaian, dan penambahbaikan secara berterusan.
Dengan mengamalkan budaya inovasi, YADIM dapat menyesuaikan diri dengan perubahan
semasa dan memastikan organisasi kekal relevan serta kompetitifdalam memenuhi keperluan
masyarakat.

Kemampanan adalah nilaiyang menekankan keupayaan YADIM untuk terus berkembang dan
mencapai prestasi terbaik dalam jangka masa panjang. YADIM beriltizam untuk mengekalkan
pencapaian cemerlang sambil memastikan setiap langkah yang diambil adalah seimbang
dan berkesan. Nilai ini juga mencerminkan komitmen YADIM untuk membina asas yang
kukuh bagi memastikan organisasi dapat terus berfungsi dengan baik dan memberikan
impak positif kepada masyarakat secara berterusan.

Dengan menerapkan nilai-nilai ini, YADIM beraspirasi untuk menjadi organisasi yang unggul,
berwibawa, dan mampu memberikan sumbangan yang signifikan kepada pembangunan
masyarakat dan negara.



Kumpulan Sasar

Program-program yang dilaksanakan oleh YADIM meletakkan sasaran yang luas dan
menyeluruh. Ini adalah bagi memberikan impak yang besar dalam gerakan dakwah agar
objektif yang ingin dibawa itu dapat meresap dalam jiwa sanubari masyarakat. Berikut adalah
kumpulan sasar program-program YADIM.

Masyarakat Umum Remaja dan Belia

I Menurut World Health Organization
(WHO), remaja ialah mereka yang berada
pada tahap transisi antara masa kanak-
kanak dan dewasa. Batasan usia remaja
menurut WHO adalah 12 hingga 24 tahun.
Golongan remaja adalah golongan yang
sedang mengalami perkembangan
dan perubahan pemikiran dari kanak-
kanak ke alam dewasa. Dalam tempoh
perkembangan ini, para pendakwah
perlu menerapkan kaedah pendekatan
dakwah yang sesuai dengan golongan ini.
Manakala, menurut Dasar Belia Negara,
belia adalah golongan berumur di antara
15 hingga 30 tahun.

Program dakwah YADIM perlu meliputi
semua peringkat umur masyarakat
termasuk golongan kanak-kanak, wanita,
komuniti setempat, dan golongan

@® warga emas. Ini kerana semua golongan
ini saling berkaitan dan mempunyai
keperluan tersendiri. Justeru, program
YADIM perlu dirangka bagi memenuhi
keperluan golongan yang pelbagai ini.

Kumpulan Rentan

dan Minoriti

Golongan sasaran ini merangkumi Golongan mualaf, saudara kita dan Orang
beberapa kategori termasuk orang Asal adalah golongan sasaran yang perlu
kurang upaya (OKU), golongan lesbian, diberi perhatian dalam program-program
gay, biseksual dan transgender (LGBT), dakwah. Hal ini kerana, mereka adalah
pesakit dan banduan. Setiap golongan golongan yang perlukan bimbingan
ini mempunyai keperluan tersendiri berterusan serta sokongan mental dan
dan program dakwah perlu dirangka fizikal kerana mereka pada kebiasaannya
bersesuaian dengan isu-isu yang akan menghadapi pelbagai cabaran
berkaitan dengan setiap golongan ini. daripada masyarakat selepas memeluk
Islam.
\ J

OBIJEKTIF
STRATEGIK

Memantapkan
ekonomi melalui
pelaburan dan
pengurusan dana
secara efisien bagi
pembangunan
sosioekonomi yang
mampan.

YKRA 5: MENINGKATKAN KEUPAYAAN PEMBANGUNAN SOSIOEKONOMI

INISIATIF

IS5. Memperkasa
penerbitan karya
dakwah berimpak
melalui pengurusan

harta intelek strategik.

2026

Al. Mengenal

pasti bidang
penulisan dan
tema karya dakwah
yang berpotensi
dibangunkan.

A2. Membangunkan
dasar dan

garis panduan
pengurusan

hak cipta serta
penerbitan karya
YADIM.

A3. Memulakan
pembangunan
manuskrip dan
kandungan karya
dakwah strategik
YADIM.

SASARAN TAHUNAN

2027

Al. Memperkukuh
pembangunan
manuskrip dan
penyuntingan karya
dakwah secara
berstruktur.

A2. Melaksanakan
proses pendaftaran
hak cipta karya dan
dokumentasi harta
intelek organisasi.

A3. Memulakan
penerbitan karya
dakwah melalui
kerjasama dengan
penerbit luar.

2028

Al. Memperluaskan
penerbitan karya
dakwah dalam
pelbagai bentuk
penerbitan fizikal
dan digital.

A2. Memantau
pengurusan royalti
dan keberkesanan
kerjasama
penerbitan.

A3. Menggalakkan
penghasilan karya
dakwah baharu
oleh warga dan ejen
dakwah YADIM.

2029

Al Menilai
keberkesanan
pelaksanaan inisiatif
penerbitan karya
dakwah YADIM.

A2. Meningkatkan
penghasilan
kandungan
dakwah berasaskan
isu semasa

dan keperluan
masyarakat.

2030

Al. Menilai
keberkesanan
pelaksanaan inisiatif
penerbitan karya
dakwah YADIM.

A2. Meningkatkan
penghasilan
kandungan
dakwah berasaskan
isu semasa

dan keperluan
masyarakat.

INDIKATOR PELAKSANA

1. Bilangan hasil
karya

Penyelaras:
Bahagian
Penerbitan
Kreatif
Sokongan:
Bahagian
Pelaburan dan
Penajaan

2. UKKA



Penutup

Pelan Strategik YADIM 2026-2030 merupakan dokumen hala tuju organisasi yang dirangka
secara menyeluruh, berpandangan jauh dan berorientasikan impak bagi memperkukuh
peranan YADIM sebagai peneraju gerakan dakwah negara. Pelan ini bukan sahaja menjadi
panduan strategik kepada seluruh warga kerja YADIM, malah mencerminkan komitmen
organisasi untuk terus kekal relevan, progresif dan responsif terhadap perubahan semasa
serta keperluan masyarakat.

Berteraskan lima Objektif Strategik, empat Awlawiyyat utama dan lima Bidang
Keberhasilan Utama YADIM (YKRA), pelan ini digubal dengan mengambil kira cabaran
semasa organisasi, keperluan transformasi digital, pengukuhan tadbir urus, pembangunan
modal insan, kemampanan kewangan serta pengukuhan jaringan strategik. Keseluruhan
perancangan ini turut disejajarkan dengan aspirasi Rancangan Malaysia Ketiga Belas (RMK13),
Malaysia MADANI, Magasid Syariah dan Matlamat Pembangunan Mampan (SDG) bagi
memastikan pelaksanaan gerak kerja YADIM terus bersifat inklusif, bersepadu dan berimpak
tinggi.

Kejayaan pelaksanaan pelan strategik ini amat bergantung kepada komitmen,
kesatuan fikrah dan semangat kerja berpasukan seluruh warga YADIM serta sokongan
berterusan daripada Ahli Lembaga Pemegang Amanah, pihak pengurusan, rakan strategik
dan pemegang taruh organisasi. Setiap warga YADIM perlu memainkan peranan secara
kolektif dengan menghayati nilai Yakin, Akauntabiliti, Dakwah, Inovasi dan Mampan dalam
setiap tindakan dan keputusan yang diambil demi memastikan matlamat organisasi dapat
direalisasikan dengan jayanya.

Pelan ini juga diharapkan menjadi pemangkin kepada transformasi organisasi yang
lebih sistematik, profesional dan berdaya saing, seterusnya memperkukuh keupayaan YADIM
dalam menyampaikan dakwah secara lebih berhikmah, strategik dan menyeluruh. Dalam
mendepani cabaran masa hadapan yang semakin kompleks, YADIM perlu terus bersedia
menyesuaikan pendekatan, memperkukuh kapasiti organisasi dan meneroka peluang baharu
agar terus menjadi institusi dakwah yang diyakini masyarakat dan dihormati di peringkat
nasional serta antarabangsa.

Akhir kata, semoga Pelan Strategik YADIM 2026-2030 ini menjadi landasan kukuh dalam
memperkasakan gerakan dakwah, membina kekuatan ummah serta memacu kecemerlangan
organisasi secara mampan. Dengan iltizam, kebersamaan dan keikhlasan seluruh warga kerja,
YADIM diyakini mampu melakar kejayaan yang lebih gemilang demi agama, bangsa dan
negara.

